
   Харсăр ăмăрткайăк пуль эс, терĕм, 

Вăйлă юман-паттăр пуль эс, терĕм, 

Хытă юрататăн пулĕ теттĕм, 

Пурнăç ăнасса ĕмĕтленеттĕм.



Эс юрланă чух ялан юрларăм, 

Эс ташланă чух — ялан ташларăм. 

Юраймарăм юррăмпа — сас çĕтрĕ, 

Юраймарăм ташшăмпа — вăй пĕтрĕ.



Ĕçре чух нихçан кайра пулмарăм, 

Пурпĕрех сана эп юраймарăм. 

Тăванусемпе тăван пек пултăм, 

Мĕншĕн çамрăклах эп сансăр юлтăм?..



Чăтрăм эпĕ, чăтрăм, чăтаймарăм, 

Урапу çине эп лараймарăм. 

Юрату асапĕ ман чуна тустарчĕ, 

Ĕмĕтри телей таçта çухалчĕ.



Мĕншĕн-ши урăххине юратрăн? 

Хăв çуралнă килӳнтен те тартăн, 

Ир те, каç та пĕр сана кăтетпĕр, 

Ывăлу патнех эс килĕн тетпĕр.

  